
Pou Piblikasyon Imedyat: 15 novanm 2013 

GOUVÈNÈ CUOMO ANONSE YON SEREMONI OMAJ ESPESYAL POU 150 SÒLDA GAD NASYONAL NAN  

BUFFALO BILLS GAME DIMANCH LAN  

 

Sòlda yo pral Onore nan Seremoni Ouvèti kap fèt Dimanch lan 

 

Gouvènè Andrew M. Cuomo te anonse jodi a plis pase 150 Sòlda Gad Nasyonal Lame New York pral 

onore pou sèvis yo bay nasyon an ak New York nan match Buffalo Bills yo kont New York Jets yo, jou kap 

dimanch 17 novanm lan nan Ralph Wilson Stadium nan West Seneca. 

 

“Gason ak fanm nan Gad Nasyonal nou yo sèvi peyi yo ak eta nou an avèk onè, tankou afektasyon yo 

nan peyi Afganistan ak Irak, ak èd yo bay Nouyòkè parèy yo touswit apre pasaj Sipè Ouragan Sandy ak 

inondasyon nan Mohawk Valley,” te deklare Gouvènè Cuomo. “Angajman san fay ak kontribisyon san 

konte Sòlda Sitwayen nou yo ak sakrifis yo fè pou tout Nouyòkè ak Ameriken dwe onore chak jou. Onon 

tout Nouyòkè, m ap remèsye yo pou bravou yo ak volonte yo pou sèvi.” 

 

Sòlda Gad Nasyonal Lame a pral patisipe nan seremoni ouvèti match la, kote y ap depwaye yon drapo 

Ameriken jeyan sou tout teren an anvan yo jwe Im Nasyonal la. 

 

Pandan mitan, Majò Jeneral Patrick Murphy, Adjidan Jeneral New York la, pral fè Sòlda yo prete sèman 

angajman an nan yon seremoni reyafimasyon. Sòlda yo pral reprete sèman epi afime apatenans yo kòm 

manm Gad Nasyonal New York la. 

 

Sòlda ki anwole nan Gad Nasyonal la fè doub sèman. Anmenm tan yo pwomèt pou sipòte ak defann 

Konstitisyon peyi Etazini ak pou yo obeyi lòd Prezidan peyi Etazini an, yo pwomèt tou pou sipòte ak 

defann konstitisyon Eta New York la. 

 

Kòmannman Rekritman ak Konsèvasyon Efektif Gad Nasyonal Lame New York la rantre nan yon 

patenarya ak Buffalo Bills yo.  

